
Penglibatan NGO dalam Bantuan Kemanusiaan Terhadap 
Pelarian di Semenanjung Malaysia 

Ruang kemanusiaan merujuk kepada keupayaan aktivis menjalankan aktiviti 
bantuan kemanusiaan di persekitaran operasi. Di dalam ruang kemanusiaan 
terdapat prinsip-prinsip kemanusiaan yang perlu dipatuhi oleh NGO. Namun, ruang 
kemanusiaan dan prinsip-prinsip kemanusiaan sering diperdebatkan di dalam situasi 
konflik sahaja. Justeru, konsentrasi utama kajian ini adalah untuk mengenal pasti 
adakah ruang kemanusiaan dan prinsip-prinsip kemanusiaan relevan untuk diguna 
pakai di persekitaran aman? Kajian ini cuba mengkaji jenis-jenis bantuan 
kemanusiaan NGO kepada pelarian di Malaysia dan meneliti keperluan lain yang 
menjadi tuntutan kehidupan mereka. Kedua, kajian ingin menganalisis penggunaan 
ruang kemanusiaan dan pengamalan prinsip kemanusiaan NGO di dalam negara 
yang aman. Akhirnya, kajian berhasrat mengenal pasti bentuk-bentuk tingkah laku 
dan etika NGO yang bersifat transaksional sepanjang terlibat dalam kerja-kerja 
kemanusiaan.Teori masyarakat sivil, gerakan sosial, konsep ruang kemanusiaan dan 
transaksional diberi tumpuan serius untuk menjawab objektif kajian. Pendekatan 
kualitatif dengan menekankan kepada pemerhatian turut serta dan temu bual 
mendalam telah dimanfaatkan bersama tiga buah NGO; Global Peace Mission 
Malaysia, Humanitarian Care Malaysia dan Malaysian Humanitarian Aid and Relief. 
Pemilihan NGO ini dibuat kerana keterlibatannya secara aktif dalam membantu 
pelarian di Malaysia sejak penubuhan organisasi. Dapatan kajian memperolehi 
lapan jenis bantuan kemanusiaan NGO kepada pelarian iaitu sara hidup, pek 
makanan, rawatan kesihatan, pendidikan, khidmat perundingan, mikro-kredit, 
kemahiran kendiri dan ibadah korban. Sebaliknya, terdapat lima keperluan lain 
yang menjadi tuntutan untuk kelangsungan hidup termasuk bantuan saluran aduan, 
tempat perlindungan sementara, bantuan perundangan, rawatan psikologi dan 
kelas bahasa. Dapatan kedua kajian menegaskan walaupun berada di 
persekitaran aman, ruang kemanusian masih relevan untuk dibahaskan kerana ada 
penglibatan aktor lain seperti kerajaan, UNHCR, pelarian dan masyarakat setempat. 
Oleh kerana itu, prinsip-prinsip kemanusiaan tetap perlu dipatuhi semasa 
menjalankan aktiviti bantuan. Akhir sekali, kajian mendapati wujud unsur 
transaksional yang bersifat individu dan organisasi sepanjang penglibatan NGO 
dalam kerja-kerja kemanusiaan. Diskusi mengenai transparensi juga memperlihatkan 
berlaku ketirisan pengurusan kewangan dalam NGO. 

. 

  

 
Sekalung Penghargaan / Acknowledgements 

 
 
 
 

Pengulas / Reviewer: 
 

�  Dr. Andika Ab. Wahab (IKMAS)  
 
 
 
 
 
 

Urusetia / Committee: 
 
 

Prof. Ulung Datuk Dr. Shamsul Amri Baharuddin � Prof. Madya 
Dr. Kartini Aboo Talib @ Khalid � Dr. Shazlin Amir Hamzah           

� Dr. Pue Giok Hun � Cik Najatulmuna � Pn. Suhana Bahtiar � 
En. Muhamad Shamri Rahmat � En. Mohd Norakmar Mohd 

Nordin � Muhammad Helmy Abd Gapar 
 
 

Warga KITA / KITA Family 
 

	


